
Vendim i Këshillit të Mediave të Shkruara të Kosovës ndaj 
ankesës së Hetem Tërllabuqit kundër Indeksonline, 
Veriu.info dhe Vushtrriaonline 
 
 
Këshilli i Mediave të Shkruara të Kosovës në mbledhjen e 
tij të mbajtur më 04 tetor 2018, shqyrtoi ankesën e Hetem 
Tërllabuqit nga Vushtria kundër portalit Indeksonline, 
Veriu.info, dhe Vushtrriaonline lidhur me artikullin 
“Infermieri nga Vushtria i ndjekur nga katër persona, ia 
rrahën djalin, nënën dhe motrën” botuar më 25.08.2018, dhe 
i ribotuar në Veriu.info e Vushtria.net dhe mori këtë 

- Ankesa miratohet  
 
 
 



 
 
 
 

A R S Y E T I M I 
 

 
 
 
Në ankesë thuhet se artikulli me titull “Infermieri nga 
Vushtria i ndjekur nga katër persona, ia rrahën djalin, 
nënën dhe motrën” botuar më 25.08.2018, mbështetet vetëm me 
prononcimin e infermierit, pa bërë asnjë verifikim mbi 
pretendimet e tij. Artikullshkruesi nuk ka marrë as 
prononcimin e organeve zyrtare (prokurori, polici, 
gjyqësi), kështu që këtë shkrim e ribotuan pa asnjë kriter 
edhe portalet veriu.info dhe vushtria.net.  
 
KMShK, pasi shqyrtoi ankesën dhe artikullin, gjeti se 
ankuesi ka të drejtë kur ankohet se artikulli është shkruar 
duke u mbështetur vetëm në një burim, ndërsa mungojnë 
burimet tjera zyrtare në mënyrë që artikulli të fitonte në 
besueshmëri. Ankesa u miratua, pra është shkelur Kreu IV (E 
drejta për t’u përgjigjur)të Kodit të Mediave të Shkruara.  
 
 
 
Bazuar në atë që u tha më lartë, KMShK vendosi si në 
dispozitiv të këtij vendimi.  
 
 
 
Këshilli i Mediave të Shkruara të Kosovës 


